
Allaffissornikkut najoqqutassiat Nr. 80 15. decembari 2023 Atorunnaartut

Timmissanik illersuineq piniarnerlu pillugit
Namminersorlutik Oqartussat nalunaarutaanniit § 8,

imm. 2, nr. 3-meersumit Namminersorlutik
Oqartussat immikkut akuersissuteqartarneq pillugu

nalunaarutaat

Piniarneq aallaaniarnerlu pillugit Inatsisartut inatsisaanni 13. juni 2023-meersumi nr. 34-mi § 19 aamma § 39, imm. 2

malillugu aalajangersarneqarpoq:

 

Timmissanik illersuineq piniarnerlu pillugit Namminersorlutik Oqartussat nalunaarutaat § 8, imm. 2 nr. 3-mit immikkut

akuersissuteqarneq.

 

  § 1. Appanik sigguttuunik (Uria lomvia), appanik (Uria aalge) piffissami piniarfiusumi piniarneqarsinnaapput, imm. 2

malillugu, aqutsiveqarfinni ilanngussaq 1-mi erseqqinnerusunik pineqartuni taamaallaat piniarneqarsinnaallutik.

  Imm. 2.  Immikkoortuni tulliuttuni inuussutissarsiutigalugu piniarsinnaanermik allagartalinnut piffissat

piniarfiusussat makku atuupput:

1)  Nunap ilaa immikkoortortaq 3: 1. november - 31. december.

 

Pineqaatissiinerit

 

  § 2.  Kalaallit Nunaanni Pinerluttulerinermi inatsimmi malittarisassat malillugit pineqaatissiinerit

akiligassanngortitsinermik kinguneqarsinnaavoq

1)  § 1-imik unioqqutitsinermi.

 

  § 3.  § 2 pillugu Pinerluttulerinermi inatsimmi arsaarinnittarnermut malittarisassat taamatuttaaq

atorneqarsinnaapput.

  Imm. 2.  Pisat arsaarinnissutaasut ilaat qanoq atorneqassanersut Aalisarnermut Piniarnermullu Naalakkersuisumit

aalajangerneqassaaq.

 

Atuutilerfia atorunnaarsitsinerlu

 

  § 4.  Nalunaarut ulloq 15. december 2023-mi atuutilissaaq.

  Imm. 2.  Nalunaarut 31. december 2023-mi nal. 23.59 atorunnaassaaq.

 



 

Namminersorlutik Oqartussat, ulloq 15. decembari 2023

 

 

Kim Kielsen (atsior.)

Aalisarnermut Piniarnermullu Naalakkersuisoq

 

 

/ Emanuel Rosing (atsior.)

